
  شېرزىمان ئوسمان ئوغلى توغرىسىدا 

 زەيناۋۇدۇن يۈسۈپ

   ئهپهندىniyazdixanئورخۇن ئۇيغۇر تارىخى توربېتىدى : تورغا  يوللىغۇچى 

ئوسمان زادى «  سانىدا يولداش پاتىخان سۇگۇربايوۋ – 29نىڭ » شىنجاڭ تارىخ ماتىرياللىرى « 

 ھهرىكهتلىرى ، ھهر –ننىڭ ئهمهلىي ئىش ئوسما. دېگهن ماقالىسىنى ئېلان قىلدى » قانداق ئادەم 

بىر نۇقتىلىق مهسىلىلهردە ۋە ھهل قىلغۇچ پهيتلهردىكى مهيدانى ، كۆز قارىشى ، ئهمهلىي ھهرىكىتى 

ھهمدە ئۇ ھهرىكهتلهرنىڭ ئاقىۋەت نهتىجىلىرى ئارقىلىق ئۇنىڭ ئومۇمىي ئهھۋالىنى بىرقهدەر 

انلارنىڭ شۇنداقلا جامائهتچىلىكنىڭ بۇ نامى پۇر تهپسىلى ، ئىزچىلراق بايان قىلىپ ، كهڭ كىتابخ

كهتكهن شهخسنىڭ ھهقىقىي ئهھۋالىنى توغرا تونۇشى ، چۈشىنىشى ئۈچۈن خېلى تولۇق ماتىرىيال 

  . بىلهن تهمىنلىدى 

 يىلنىڭ بېشىدا ئوسمان – 1951يولداش پاتىخان سۇگۇربايوۋ ماقالىسىدا ئوسماننىڭ چوڭ ئوغلى ۋە 

 – 1952ېيىنمۇ شىنجاڭغا قېچىپ كېلىپ داۋاملىق باندىتلىق قىلغان ھهمدە ئهسىرگه چۈشكهندىن ك

 يىل 18 ئايدا ۋاپات بولغىچه – 4 يىلى – 1970 ئايدا تهسلىم بولغاندىن كېيىن تاكى – 9يىلى 

ھهرىپى " " بۇ . ھهرىپى بىلهن يېزىلىدۇ " " يهنى " شىر مان"ئهرەبچه " شېرزىمان( "ئۆمۈر شېرزىمان

. دەپ ئوقۇش ۋە يېزىش كېرەك " شېرزىمان " ھهرپ تهلهپپۇزىغا مايىلراق بولغاچقا  " ز"ئۇيغۇرچه 

دەپ خاتا " شېردىمان " ئهمما بهزىلهر . شېرزىمان ئۆزىمۇ شۇنداق يازاتتى ۋە شۇنداق ئاتايتتى 

، شېرزىمان ، نېغمهتۇللا «  توغرىسىدا ناھايىتى قىسقىلا بايان قىلىپ  )ئاپتور _ ئاتاپ كهلمهكته 

 يىلنىڭ بېشىدا ئوسمان – 1951 يىلىدىن تارتىپ ئوسماننىڭ قېشىدا بىلله بولۇپ ، – 1941نهبىلهر 

گهنسۇنىڭ خهيزى دېگهن يېرىدە خهلق ئازادلىق ئارمىيهسى تهرىپىدىن قولغا چۈشكهندىن كېيىن 

ىقىدا شىنجاڭغا قېچىپ كېلىپ ، بۇرۇنقى ھهمراھلىرىنى توپلاپ ، ئالتاي ، بۇغدا تاغلىرى ئارىل

 ئايدا پارتىيىنىڭ سىياسىي خىزمهت ئىشلىشى – 9 يىلى – 1952. باندىتلىق بىلهن شۇغۇللىنىدۇ 

  . دەپ يازدى »  يىلى تۈرمىدە ۋاپات بولىدۇ – 1969نهتىجىسىدە قورال تاپشۇرۇپ تهسلىم بولۇپ ، 

ماقالىنى يېزىپ شۇڭلاشقا ، شېرزىماننىڭ تهسلىم بولۇپ ئۆتكهندىن كېيىنكى ئهھۋالى توغرىسىدا بۇ 

  . كىتابخانلارغا تونۇشتۇرۇشنى لايىق كۆردۈم 

 پىكرى ، – ئايدا تهسلىم بولغىچه ئۆتكهن ھاياتى ، ئوي – 9 يىلى – 1952دەرۋەقه شېرزىماننىڭ 

ئوسماننىڭ . مهقسهت مۇددىئاسى ۋە قىلمىش ئهتمىشى ئاتىسى ئوسمان بىلهن ئوخشاش دېگۈدەك 

. ڭ مهسلىههتى ، ياردىمى ، پىلانلىشى بىلهن ئېلىپ بېرىلغان پۈتۈن ئىش ھهرىكىتى شېرزىماننى

  . شۇڭلاشقا ئاتىسى ئوسمان بىلهن ئوخشاش نامى چىققان شهخسدۇر 

لېكىن شېرزىماننىڭ ئاتىسى ئوسماندىن كهسكىن پهرقى شۇكى ، ئوسمان بولسا ، ئهكسىيهتچىلىك 

ىگىچه قارشىلىشىپ كهلگهچكه ، يولىدىن قايتماي خهلق بىلهن ، پارتىيه بىلهن ئاخىرىقى نهپس

شېرزىمان بولسا ئاخىرىقى . جىنايى قىلمىشىغا يارىشا قانۇن تهرىپىدىن ئۆلۈم جازاسىغا تارتىلغان 

ھېسابتا پارتىيه سىياسىتىنىڭ تهسىرى بىلهن ئويغۇنۇپ ، جىنايهت يولىدىن قايتىپ قورال تاپشۇرۇپ 

ئۆزى . ى ئادەم بولۇش يولىدا ماڭغان خهلق تهرەپكه ئۆتۈپ ئۆزگىرىپ يېڭ. تهسلىم بولغان 

پهرزەنتلىرىنىڭ ، شۇنداقلا ئوسمان ، شېرزىمانلار ئهگهشتۈرۈپ يۈرگهن نۇرغۇن كىشىلهرنىڭ تۇيۇق 

يولدىن قايتىپ ، خهلق قاتارىدىن ئورۇن ئېلىپ ، توغرا ھايات يولىغا مېڭىشىدا تېگىشلىك خىزمهت 

ياتىنى ئۆز كۆزۈم بىلهن كۆرگهن ۋە بىۋاسته ئاڭلىغان شۇڭلاشقا شېرزىماننىڭ كېيىنكى ھا. كۆرسهتكهن 

  . ۋەقهلهر ئارقىلىق تۆۋەندىكىچه تونۇشتۇرۇپ ئۆتمهكچىمهن 

 يىلى ئىلى ئوبلاستلىق سىياسىي كېڭهشكه خىزمهتكه يۆتكىلىپ كهلگهن چاغدا ، – 1963مهن 

پ مهن شېرزىمان شۇندىن باشلا. شېرزىمان سىياسىي كېڭهش ئىشخانىسنىڭ مۇئاۋىن مۇدىرى ئىكهن 

  . بىلهن تۇنۇشتۇم ھهمدە ئۇنىڭ كېيىنكى ھاياتىغا مۇناسىۋەتلىك نۇرغۇن ئىشلارغا ھهغدا قاتناشتىم 

شېرزىمان ئوسماننىڭ چوڭ ئوغلى ، ئوتتۇرا بوي ، ئاق سېرىق ، شالاڭ ئىنچىكه بۇرۇتلۇق ، كۈچلۈك ، 

، ئۆزىگه تهلهپچان ، سهزگۈر ۋە  كىلوگىرامدىن ئېغىرراق ، زېهنى ئۆتكۈر ، ئىرادىسى قاتتىق 90

  .  ماتىرىياللاردىن تولۇق پايدىلىناتتى –كىتاب . قورقۇشنى بىلمهيدىغان ئادەم ئېدى 

 يىلنىڭ ئاخىرىدا گهنسۇنىڭ خهيزى دېگهن يېرىدە ئوسمان خهلق ئازادلىق ئارمىيهسى – 1950

لا ، نهبىلهر بىلهن شىنجاڭغا تهرىپىدىن ئهسىرگه ئېلىنغاندىن كېيىن ، شېرزىمان ئىنىلىرى نېغمهتۇل

قېچىپ كېلىپ ، شېرىكلىرىنى توپلاپ ئالتاي ، بۇغدا تاغلىرى ئارىلىقىدا داۋاملىق باندىتلىق قىلىپ 

 ئايدا ۋەزىيهتنىڭ قىستىشى ، ئۆزىنىڭ ھهر جهھهتتىن مهدەتسىز – 9 يىلى – 1952. يۈرگهن 

 قايتا چۈشهندۈرىشى ئارقىسىدا قورال –ا قېلىشى ۋە بولۇپمۇ پارتىيه ۋەكىل ئهۋەتىپ سىياسهتنى قايت

شۇ چاغدىكى سىياسهت بويىچه شېرزىماننىڭ ئۆتمۈش تارىخى . تاشلاپ تهسلىم بولغان 

سۈرۈشتۈرۇلمىگهن شېرزىمانغا ۋە ئۇنىڭ ئاساسلىق كىشىلىرىگه قانۇنىي جازا بېرىلمىگهن بهلكى ھهر 

شېرزىمان شىنجاڭ ئۆلكىلىك . رۇلغان قايسىسىنىڭ كونكېرت ئهھۋالىغا قاراپ مۇۋاپىق ئورۇنلاشتۇ

 – ئايدا ئالتاي ۋالى مهھكىمىسى دېهقانچىلىق – 6 يىلى – 1954ھۆكۈمهت تهرىپىدىن 

  . چارۋىچىلىق بۆلۈمىنىڭ مۇئاۋىن بۆلۈم باشلىق ۋەزىپىسىگه تهينلهنگهن 

شېرزىمان ئالتاي ۋالىي مهھكىمىسىدە ئىشلهپ يۈرگهن مهزگىللهردە ئۆگىنىش ۋە 

 خىزمهتلهرگه قاتنىشىش ئارقىلىق بىرىنچىدىن پارتىيه رەھبهرلىكىنىڭ توغرىلىقى ،خهلق  ىيئىجتىمائ

ئاممىسى ئۈچۈن نۇرغۇن ياخشى ئىشلارنى قىلىپ بېرىۋاتقانلىقىنى ، قازاق ئهمگهكچىلىرى پارتىيه 

  كۈنگه ياخشى تۇرمۇشقا ئېرىشىۋاتقانلىقىنى كۆرۈپ ئىدىيىۋى تونۇشىنى–رەھبهرلىكىدە كۈندىن 

ئۆستۈرگهن بولسا ، يهنه بىر تهرەپتىن ئۆزى بىلهن ئالاقىسى بولغان كىشىلهرگىمۇ ئىجابىي تهسىر 

 يىللىرى كۆكتوقايدا كۆتۈرۈلگهن توپىلاڭنى تىنجىتىشتا ، شېرزىمان – 1958. كۆرسىتىپ كهلگهن 

ىسىغا ئۆزى يهنى ھۆكۈمهتنىڭ تاپشۇرۇقى بىلهن توپىلاڭچىلار ئار. مۇھىم رول ئوينىغانلىقى مهلۇم 

  . بېرىپ ئۇلارنى قايتۇرۇپ كهلگهن 

ئالتاي رايونىنىڭ ۋەزىيىتىنىڭ مۇقىملىقىغا كاپالهتلىك قىلىش ۋە شېرزىماننىڭ داۋاملىق ئۆزگىرىپ 

 ئايدا – 10 يىلى – 1960ياخشى ئادەم بولۇشىغا ياخشى شارائىت يارىتىپ بېرىش مهقىسىتىدە 

ۆكۈمىتى شېرزىماننى ئىلى ئوبلاستلىق سىياسىي كېڭهش شىنجاڭ ئۇيغۇر ئاپتونوم رايونلۇق خهلق ھ

 دەرىجىلىك – 16بۇ چاغدا شېرزىمان مهمۇرىي . ئىشخانىسىغا مۇئاۋىن مۇدىر قىلىپ يۆتكىدى 

 ئايدا ئاپپاراتلارنى – 10 يىلى – 1962.  يۈەن مائاش ئالاتتى 136.25شۇ چاغدا ( خادىم ئىدى 

نىڭ تهستىقى بىلهن شېرزىماننىڭ شتاتلىق مائاشىنى ئىخچاملاشتا ، ئوپكوم بىرلىكسهپ بۆلۈمى

 يۈەن بويىچه 136.25بىرلىكسهپ كىشىلىرىنىڭ تۇرمۇش پۇلىغا ئۆزگهرتىۋەتكهن ، ئهمما بۇرۇنقى 

شېرزىمان ئايالى ماپاش ، ئۆگهي ئانىسى دەمىله ، قىزى مۇبىنا ئوغلى نۇسرەت ئاقاتلارنى ) بهرگهن 

يدىن غۇلجىغا كۆچۈپ كېلىپ ئوبلاستلىق سىياسىي كېڭهش  ئايدا ئالتا– 10 يىلى – 60ئېلىپ 

  . دى ىئورگىنى قورۇسىدىكى ئائىلىكلهر قورۇسىغا ئورۇنلاشقان

شېرزىمان ئىلى ئوبلاستلىق سىياسىي كېڭهشكه خىزمهتكه كهلگهن مهزگىللهردە سىياسىي كېڭهش بىلهن 

ە بىرلىك سهپ ئهزاسى بار  چه كېڭهش ئهزاسى ۋ40 – 30سىياسىي مهكتهپته تۇرۇپ ئىشلهيدىغان 

شېرزىمان شۇ كىشىلهر بىلهن ئۆگىنىش ، ئهمگهك ۋە باشقا پائالىيهتلهردە ھهر دائىم بىلله . ئىدى 

ھهپتىدە بىر كۈن ئۆتكۈزىلىدىغان ئۆگىنىشلهرگه قاتنىشىپ ھۆججهت ، ماتىرىياللارنى . بولاتتى 

 يىللاردا دۇچ كهلگهن – 60. تتى يىغىن ۋە باشقا پائالىيهتلهرگه قاتنىشىپ تۇرا. ئۆگىنهتتى 

 ساددى – چىداپ ، ئاددى ئىقتىسادىي قىيىنچىلىق شارائىتىدا ، باشقىلار بىلهن بىرلىكته جاپاغا

  . دى ىچۈرۈپ قىيىنچىلىقلارنى يېڭىپ ئۆتكهنهتۇرمۇش ك

ۇ  جاھازلىرىم–تۈزۈكرەك ئۆي .  مۈلكىمۇ يوق دېيهرلىك ئىدى –شېرزىماننىڭ ئائىلىۋى خۇسۇسى مال 

شېرزىماننىڭ ئۆيىگه كىرسىڭىز . ۋە باشقا پۇللۇق بۇيۇملىرىمۇ يوق ناھايىتى ئاددىي ئائىله ئىدى 

 شېرزىمان –ئالاھىدە كۆزگه چېلىققىدۇدەك بىردىن بىر نهرسه ) مهن بىرقانچه قېتىم كىرگهندىم ( 

  . ئاستىغا سېلىپ ئولتۇرىدىغان بىر دانه قوڭۇر ئېيىقنىڭ تېرىسى بار ئىدى 

نچىلار شېرزىماننى تۈرمىگه تاشلاپ بهرگهندىن كېيىن ئۆيىنى ئاقتۇرغاندا قولغا چىققۇدەك ئىسيا

چۆرىسىگه ئالتۇن سۈيى ( ھېچنهرسه تاپالماي ، ماپاشنىڭ ياش ۋاقتىدا كىيگهن بىر دانه كىيمهچهك 

» رومېر « شېرزىماننىڭ ) يالىتىلغان كۈمۈچ تهڭگه تاقالغان قازاق ئاياللىرىنىڭ باش كىيىمى 

  . ماركىلىق قول سائىتىنى ئېلىپ چىققاندى 

 يىللاردا بىرلىكسهپ ساھهسىدىكى كىشىلهر ئارىسىدا ئىدىيه ئۆزگىرىش چىڭ – 1965 – 1960

تۇتۇلغان ، سىياسىي ھهرىكهتلهر ۋە سىياسىي ئۆگىنىشلهر ئۈزۈلمهي داۋاملىىشىپ تۇرغان مهزگىل 

ئالتاي ، تارباغاتاي بورتالا ۋە ئىلى ۋىلايىتىدىكى ئىلى ئوبلاستلىق سىياسىي مهكتهپ قۇرۇلۇپ . ئىدى 

ھهر مىللهت ھهر ساھه بىرلىكسهپ كىشىلىرى نۆۋەت بىلهن تهربىيىلىنهتتى ، ھهر نۆۋىتى ئاز بولسا 

 ، -  8 كىشى ، 1000ئادەم سانى ئاز بولغاندا . بهش ئاي ، بهزى نۆۋەتلىرى بىر يىل داۋام قىلغاندى 

ئۇندىن باشقا سىياسىي كېڭهشته ھهپتىدە بىر . كىشى يېتىپ ئوقۇغاندى  300 – 200 قارارلىرىدا – 9

كۈن مۇقىم ئۆگىنىش بولۇپ ، بۇنىڭغا غۇلجا شهھىرىدە تۇرۇشلۇق كېڭهش ئهزالىرى بىلهن سىياسىي 

شېرزىمان مۇشۇ ئۆگىنىش ۋە كۇرسلارغا دائىم . كېڭهشته تۇرۇشلۇق كېڭهش ئهزالىرى تولۇق قاتنىشاتتى 

قورقۇش ، . ىپ ، ئۆزىنىڭ جانلىق ئىدىيىسىگه تهدبىقلهپ ئاكتىپ پىكىر بايان قىلاتتى ئاكتىپ قاتنىش

ئۇ چاغدا بىرلىكسهپ ساھهسىدىكى خېلى كۆپ كىشىلهر ئۆز ( گۇمان ، ئهندىشىدە بولۇش 

مهن بارلىقىمنى پارتىيىگه « : ئهمهس ، بهلكى ) ئىستىقبالىنىڭ قانداق بولۇشىدىن ئهنسىرەيتتى 

پارتىيه ئېيتقان سۆزنى قهتئىي ئاڭلاپ ، پارتىيه بۇيرۇغان ئىشنى ئشىلهپ ، ئۆزگىرىپ تاپشۇردۇم ، 

ئۆز ئىستىقبالىمنى . بۇ بىردىن بىر توغرا يول . يېڭى ئادەم بولۇش يولىغا تهۋرەنمهي ماڭىمهن 

ى تاپىدىغان ، خهلىققه سوتىسيالىزىمغا پايدىلىق ئىش قىلىدىغان يول ، پارتىيه بىزگه ئىشىنىپ يېڭ

 ئهندىشه قىلىشىمىز ، بۇ سىياسىي جهھهتتىكى –ئادەم بولۇشقا پۇرسهت بېرىۋاتسا ، بىزنىڭ گۇمان 

دەپ زور ئىشهنچ بىلهن پىكىر بايان قىلاتتى ۋە ئۆگىنىشكه » نادانلىقتىن باشقا نهرسه ئهمهس 

گه قاراپ ، شۇ شۇڭلاشقا ، شېرزىماننىڭ ئهمهلىي ئىپادىلىرى. قاتناشقانلارغا زور تهسىر كۆرسىتهتتى 

« : چاغدىكى ئىلى ئوبلاستلىق پارتىكوم بىرلىكسهپ بۆلۈمىنىڭ باشلىقى چېن شىخۇا ئۆگىنىش يىغىنىدا 

شېرزىماننىڭ ئۆگىنىش ، ئۆزىنى ئۆزگهرتىش پوزىتسىيهسى توغرا ، سىياسىي ، نهزەرىيه ۋە پارتىيه 

دەپ بىر » ... ك ئالغا باستى سىياسهتلىرىنى ئۆگىنىش ، ئىدىيه ئۆزگهرتىش جهھهتلهردە كۆرۈنهرلى

بۇ كۇرس ، ئۆگىنىش ۋە يىغىنلارنىڭ ھهممىسىگه مهن بىۋاسته ( قانچه قېتىم ئالاھىدە كۆرسهتكهندى 

  ) .قاتنىشاتتىم 

لىرىدىن كۇرسقا ىل ، كۆكتوقاي ، بۇرۇلتوقاي ناھىييهنه بىر مىسال ، ئالتايدىن بولۇپمۇ چىڭگى

داشلىرى ، شېرزىمان ، ئوسمانلار بىلهن بارىكۆل ، گهنسۇ ، كهلگهنلهر ئىچىدە شېرزىماننىڭ قهبىلى

 ،  چىڭخهيلهرگىچه بېرىپ شېرزىمان تهسلىم بولغاندىن كېيىن يۇرتىغا قايتىپ كهلگهنلهر بولۇپ

سىياسىي ھهرىكهتلهرنىڭ چوڭقۇرلىشىشىغا ئهگىشىپ ، ئۆز ئىستىقبالىغا گۇمان بىلهن قارايدىغانلار 

.  سىياسىي مهكتهپكه كېلىشى بىلهن شېرزىماننى يوقلاپ ئۆيىگه باراتتى شۇڭلاشقا ئۇلار. بار ئىدى 

شېرزىمان بۇ كىشىلهرگه ئۆزىنىڭ توغرا تونۇشى ، ھازىرقى ئهھۋالى . ئىشخانىسىغا كىرىپ سۆزلىشهتتى 

قاتارلىق جانلىق پاكىتلار ئارقىلىق ، پارتىيه سۆزىنى ئاڭلاپ ، پارتىيه كۆرسهتكهن يولدا ماڭسىلا توغرا 

شېرزىماندىكى بۇ زور ئىدىيىۋى بۇرۇلۇش بۇ . ئىستىقبالغا ئىگه بولىدىغانلىقىنى چۈشهندۈرۈپ تۇرغان 

چىڭگىل ، كۆكتوقايلىق ئهشۇ كىشىلهردىن . كىشىلهرگه ناھايىتى زور ئىجابىي تهسىر كۆرسهتكهنىدى 

« : يىغىنلىرىدا شېرزىمان كۆپ قېتىملىق ئۆگىنىش . بىرقانچىسى بۇ ھهقته ماڭا سۆزلهپ بهرگهنىدى 

كومپارتىيهنىڭ كېسهلنى داۋالاپ ئادەمنى قۇتقۇزۇش سىياسىتى بهكمۇ ئۇلۇغ سىياسهت ئىكهن ، خاتا 

. يولدىن قايتىپ توغرا يولغا ماڭساڭ ، پارتىيه ھهقىقهتهن قارشى ئېلىپ ياردەم قولىنى سۇنىدىكهن 

يىغىپ ئېيتقاندا .  سۆزلهيتتى دەپ ئۆز ھېسياتلىرىنى» مېنىڭ ئهھۋالىم بۇنىڭ جانلىق مىسالىدۇر 

 ھهرىكهتلىرىدىن ، ئۇنىڭ ئۆتمۇشىگه تۆۋە قىلىپ ، –شېرزىماننىڭ شۇ چاغدىكى ئهمهلىي سۆز 

 كېسىل ئۆزگىرىپ ياخشى ئادەم بولۇش يولىغا قاراپ –تهقدىردىن ئهندىشه قىلماي ، ئۈزۈل 

  . ماڭغانلىقىنى كۆرگىلى بولاتتى 

« قىغا پېتىپ كهتكهن ، زور جىنايهت ئۆتكۈزگهن شهخسكه قارىتا شېرزىماندەك ئهكسىيهتچىلىك پاتقى

سىياسىتىنى قوللىنىپ ، بىرنهچچه يىل تهربىيىلهش » قولغا كهلتۈرۈش ، ئىتتىپاقلىشىش ، ئۆزگهرتىش 

زدەك زور ئۆزگىرىش ھاسىل قىلغانلىقىغا قاراپ ، بىرلىكسهپ مىئارقىسىدا ، يۇقۇرىدا ئېيتىپ ئۆتكىنى

 يىلدىن باشلاپ – 1963يۇقۇرقىلار مهن . رەتلىك كۈچىنى چوڭقۇر ھېس قىلغانىدىم سىياسىتىنىڭ قۇد

شېرزىمان بىلهن بىر ئورگاندا بىلله ئىشلهش جهريانىدا ئۆز كۆزۈم بىلهن كۆرگهن ۋە ئاڭلىغان 

  . ئهمهلىي پاكىتلاردۇر 

  ىشېرزىماننىڭ تۈرمىگه كىرىش                                                

قىسقىغىنه ۋاقىت ئىچىدە . باشلاندى » مهدەنىيهت زور ئىنقىلابى «  ئايدا – 5 يىلى – 1966

تهشكىلاتلار خۇددى ئاسماندىن » ئىسيانچى « ۋە » ئىسيانچىلار « ھهرقايسى ئورۇنلاردا 

 ئۈستىن قىلىپ ، پۈتۈن سهپلهر بويىچه –چۈشكهندەك پهيدا بولدى ۋە يهر جاھاننى ئاستىن 

كاپىتالىزىم « بۇلار ئىلگىرىلهپ ھهر دەرىجىلىك مهسئۇل كادىرلارنى .  ھۇجۇمغا ئۆتتى شىددەتلىك

پارتكوملارنى توپقا « ئارقىدىن .  بىرلهپ تارتىپ چىقاردى –دەپ بىر » يولىغا ماڭغان ھوقۇقدارلار 

ئىشىغا بۇ ھال شۇ چاغدىكى پارتىيىگه ، سوتسىيالىستىك ئۆزگهرتىش ۋە قۇرۇلۇش . باشلاندى » تۇتۇش 

ئىسيانچىلارنىڭ نېمىگه قارشى « بۇ . ئهقىدە باغلىغان مىليونلىغان كىشىلهرنى گاڭگىرىتىپ قويدى 

ھهرىكهت بارغانسېرى ئهۋج ئېلىپ ، ھوقۇق . تۇرۇپ ، نېمىنى ھېمايه قىلىشىنى بىلگىلى بولمىدى 

لىق سىياسىي كېڭهش ئىلى ئوبلاست دەرىجىلىك ئورگانلار ئىچىدە ئوبلاست. تارىۋېلىش يولىغا ماڭدى 

سانىلىپ ئهڭ دەھشهتلىك پىپهن قىلىندى ، شۇنىڭدەك بۇ ئورۇننىڭ » قارا گېزەندىلهر ئۇۋىسى « 

  . ھوقۇقىنى تارتىۋېلىشنى مۇھىم كۈنتهرتىپكه كىرگۈزدى 

«  كۈنى بىزنىڭ سىياسىي كېڭهش ۋە سىياسىي مهكتهپتىكى – 13 ئاينىڭ – 1 يىلى – 1967

« بىرلىكسهپ ساھهسىدىكى : ق پىلانلىغان بىر چوڭ جهڭنى باشلىۋەتتى ئهتراپلى» ئىسيانچىلار 

كاپىتالىزىم يولىغا ماڭغان « نى پىپهن قىلىپ ، » شۇجېڭجيىلىق « ، » تهسلىمچىلىك 

ھوقۇق تارتىۋېلىش مهقسىدىدە جامهئهت پىكرى توپلاش ئۈچۈن ، سىياسىي مهكتهپنىڭ »ھوقۇقدارلار

  .  سۈرلۈك پىپهن يىغىنى ئۇيۇشتۇرۇلدى –ەتلىك چوڭ يىغىن زالىدا ئىنتايىن ھهيۋ

بۇ يىغىنغا ئوبلاستلىق سىياسىي كېڭهش ۋە سىياسىي مهكتهپتىكى بارلىق كادىرلار ، ئىشچىلار ، سىياسىي 

كېڭهش ئهزالىرى ۋە بىرلىكسهپ كىشىلىرى ئىلى ئوبلاستلىق پارتكوم بىرلىكسهپ بۆلۈمى ، مىللىي 

ادىملار ، شهھهرلىك سىياسىي كېڭهش ، بىرلىكسهپ بۆلۈمىدىكى ،دىنىي ئىشلار تارماقلىرىدىكى خ

تهشكىلاتلارنىڭ بىر قىسىم » ئىسيانچى « كادىرلار ، كېڭهش ئهزالىرى ، ئوبلاست دەرىجىلىك چوڭ 

بۇ يىغىن شۇ كهمگىچه ئوبلاست دەرىجىلىك ئورگانلاردا ئۆتكۈزۈلگهن . ۋەكىللىرى قاتناشتۇرۇلدى 

  . ۋە ئهتراپقا قاتتىق تهسىر كۆرسهتكهن بىر يىغىن بولغاندى كۆلىمى كهڭ ، ھهيۋىسى چوڭ

» شۇجېڭجيىلىق « ، » تهسلىمچىلىك  «  يىغىندا ئاساسلىقى ئىلى ئوبلاستلىق پارتكومنىڭ بىرلىكسهپته

 –لۇشيهن يۈرگۈزگهنلىكى ، بۇرژۇئا ئۇنسۇرلار ، گومىنداڭچىلار ، باندىتلار ، پومېشچىكلار ۋە ئىشپيون 

، ئېكسپىلاتاتورلارنىڭ پانا جايى » قارا ئۇۋا « قانات ئاستىغا ئېلىپ سىياسىي كېڭهشنى جاسۇسلارنى 

شۇڭلاشقا ئۇلار . ئارقىلىق ئىسپاتلاپ بهرمهكچى ئىدى » نهق پاكىتلار « قىلىۋەتكهنلىكىنى » 

ئوبلاستلىق سىياسىي كېڭهشنىڭ قوشۇمچه ( ئوبلاستلىق پارتكوم بىرلىكسهپ بۆلۈمىنىڭ باشلىقى 

ا ، سىياسىي كېڭهشنىڭ تۇراقلىق مۇئاۋىن رەئىسى چېن شىخۇ) رەئىسى ۋە باش كاتىپى اۋىن مۇئ

ئۇلاردىن تۆۋەنرەك . ئابدۇرېهىم ھهسهنوپلارنى سهھنىگه سۆرەپ چىقىپ ، بېشىنى ئېگىپ تۇرغۇزدى 

قاتارلىق ) گومىنداڭنىڭ سابىق گېنېرال دەرىجىلىك ئهمهلدارى ( يهرگه شېرزىمان ، سانجىندوڭ 

  . باشلىرىغا ئۇزۇن قهغهز قالپاقلار كىيگۈزۈلدى . ىرنهچچه كىشى قاتار تىزىپ تۇرغۇزۇلدى ب

بىرلىكسهپتىكى « . يىغىن زالى شۇ چاغدىكى ئېقىم بويىچه ئىنتايىن سۈرلۈك تۈس ئالغاندى 

ئوبلاستىمىزدىكى « ، » !  كېسىل پىپهن قىلايلى – شۇجېڭجيىلىق لۇشيهنىنى ئۈزۈل   ، تهسلىمچىلىك

، سىياسىي » ! انى پىپهن قىلىپ سېسىتايلى ۇشيهنىنىڭ باش ئاتامانى چېن شىخۇتهسلىمچىلىك ل

كېڭهشكه ، بىرلىكسهپ ئىچىگه يوشۇرىنىۋالغان باندىتلار ، گومىنداڭچىلار ، پومېشچىكلار ، ئىشپىيون 

گه ئوخشاش دېگهن» ! ادىن ھېساب ئالايلى چېن شىخۇ.... « ، » ! چىقىرايلى  جاسۇسلارنى تارتىپ –

پىلاكات ، لوزۇنكىلار پۈتۈن يىغىن مهيدانىنى ، ھهتتا سىياسىي مهكتهپ قوراسىنىڭ تاملىرىنىمۇ قاپلاپ 

ھهممىنى يهر بىلهن يهكسان قىلىۋەتكۈدەك ھهيۋە » ئىسيانچىلار « قىزىل بهلگه تاقىغان . كهتكهن 

  .  ئارقىدىن توختىماي شوئار توۋلاپ تۇراتتى –بىلهن ئارقا 

نىڭ باشلىقى ليۇ پوۋاڭ ئىلىدىكى » يۈيگوڭ جهڭگىۋار دۈيى  « -ا يىغىن رىياسهتچىسى يىغىند

لۇشيهن » شۇجېڭجيىلىق « ، » تهسلىمچىلىك « كاپىتالىزىم يولىغا ماڭغان ھوقۇقدار ۋە ئۇلارنىڭ 

ا ئارقىدىن ۋاڭ يوڭخۇ. زلهپ ئۆتتى ئۈستىدە تهپسىلى سۆ» جىنايى قىلمىشلىرى « يۈرگۈزگهن 

  . ......ق بىرقانچه كىشىلهر غهزەپ بىلهن پىپهن قىلدى قاتارلى

اغا سوئال قويۇپ ۋە بهرگهن ئېنىق جاۋابلىرىغا ۇھىم نۇقتىلىق مهسىلىدە چېن شىخۇئۇلار ھهر بىر م

مىڭلىغان بىگۇناھ ...... « ادىن چېن شىخۇ. شوئارلار توۋلايتتى . دەرھال قاتتىق رەددىيه بېرەتتى 

ىلىپ ۋەيران قىلغان پارتىيه ، خهلق بىلهن قوراللىق دۈشمهنلىشىپ كهلگهن  تالاڭ ق–خهلقنى بۇلاڭ 

چوڭ باندىت شېرزىماننى قانات ئاستىغا ئېلىپ ، ئوبلاستلىق سىياسىي كېڭهشكه مۇھىم خىزمهتكه 

قويۇپ ، ئهتىۋارلاپ ئىشلهتتىڭ ۋە ئۆزگىرىش ئىپادىسى ياخشى ، زور دەرىجىدە ئالغا باستى ، 

 ئوچۇق كۆككه – سوتىسيالىزىم يولىغا مېڭىشنى خالايدۇ ، دەپ ئوچۇقتىن پارتىيهگه ئهگىشىپ

بۇ قانداق مهيدان ؟ سهن باندىتلار ، گومىنداڭچىلار ، ئىشپيونلارغا باش . كۆتۈرۈپ ماختاپ كهلدىڭ 

« : سوراققا تارتقاندا ، چېن شېخۇادەپ » ! پاناھ بولۇپ ، شۇلار ئۈچۈن سۆزلىگهنلىكىڭ ئهمهسمۇ ؟

نى مهن ياكى ئوبلاستلىق پارتكوم يۆتكهپ كهلگهن ئهمهس ، بهلكى ئاپتونوم رايونلۇق شېرزىمان

خهلق ھۆكۈمهت ئالتاي ۋالى مهھكىمه دېهقانچىلىق ، چارۋىچىلىق بۆلۈمىدىن يۆتكهپ ، ئىلى 

مېنىڭ بىلىشىمچه ، . ئوبلاستلىق سىياسىي كېڭهش ئىشخانىسىنىڭ مۇئاۋىن مۇدىرلىكىگه تهيىنلىگهن 

غدىكى ئالتاي ۋەزىيىتىنىڭ مۇقىملىقىنى ساقلاش ، شېرزىمان ئۆزىگه ۋە ئومۇمىي ۋەزىيهتكه بۇ شۇ چا

ڭهشكه كهلگهندىن كېيىن ، بىز ئىلى ئوبلاستلىق سىياسىي كې..... پايدىلىق بولۇش كۆزدە تۇتۇلغان 

مان ئىلىغا شېرزى..... رىنىڭ تاپشۇرۇقى ۋە بهلگىلىمىسى بويىچه ئورۇنلاشتۇرۇپ مۇئامىله قىلدۇق ىيۇق

دەپ جاۋاپ » ... كهلگهندىن كېيىنكى ئۆگىنىش ، ئۆزگىرىش ئىپادىلىرى بىر قهدەر ياخشى ئىدى

  . بهرگهندى 

بېشىغا قهغىز . شېرزىمان ھېچ ئالاقزادە بولماي تۇراتتى . شۇ يىغىندا شېرزىمانمۇ سوراققا تارتىلدى 

« . سيانچىلار زورلۇق بىلهن كىيگۈزدى قالپاق كىيدۈرگهندە قاتتىق نارازىلىق قىلغان بولسىمۇ ، ئى

مېنىڭ ئۆتمۈشته ئۆتكۈزگهن « : قويغان سوراققا شېرزىمان مۇنداق دەپ جاۋاپ بهردى » ئىسيانچىلار 

بۇ قىلمىشلىرىم پارتىيىگه ، ھۆكۈمهتكه پۈتۈن خهلققه ئايان ... جىنايى قىلمىشلىرىم ناھايىتى كۆپ 

للىنىپ ، جىنايهت يولىدىن قايتىپ خهلق تهرەپكه ئۆتۈشكه لېكىن پارتىيه توغرا سىياسهت قو. پاكىت 

ئۆتمۈش گۈناھلىرىمنى سۈرۈشته قىلمايدىغانلىقىنى ، خاتالىقنى تۈزۈتۈپ ياخشى . نهسىههت قىلدى 

ئادەم بولۇشۇمغا پۇرسهت بېرىدىغانلىقىنى ، ھهتتا ماڭا ۋە مېنى ئهگهشكهن ھهمراھلىرىمنىڭ ھېچ 

هي ، بهلكى مۇۋاپىق خىزمهت ۋە تۇرمۇش شارائىتى بېرىشكه ۋەدە قايسىسىغا قانۇنىي جازا بهرم

شۇنىڭ بىلهن مهن پارتىيه ھۆكۈمهتنىڭ ۋەدىسىگه ئىشىنىپ ، كېلىشىمگه ئىمزا قويۇپ ، . قىلدى 

كومپارتىيه ھهقىقهتهن قىلغان . قورال تاپشۇرۇپ ، ھهمراھلىرىمنى باشلاپ خهلق تهرەپكه ئۆتكهنىدىم 

ئۆگىنىش ، . مېنى ھۆكۈمهت خىزمىتىگه ئورۇنلاشتۇرۇپ مائاش بهردى . لدى ۋەدىسى بويىچه ئىش قى

لىرىغا ئورۇنلاشتۇرۇپ  ماكان–ماڭا ئهگهشكهن چارۋىچىلارنى ئۆز يۇرت . ئۆزگىرىش پۇرسىتى بهردى 

  .  بېرىپ تىرىكچىلىك قىلىش شارائىتى ھازىرلاپ بهردى ا چارۋ–مال 

ىق لاشتۇرۇشىغا ئىتائهت قىلىپ ، ئالتايدىن ئىلى ئوبلاستلمهن ئاپتونوم رايونلۇق ھۆكۈمهتنىڭ ئورۇن

  . ...سىياسىي كېڭهشكه كهلدىم 

بۇ يهردە دائىملىق ئۆگىنىشلهرگه ۋە باشقا ئىجتىمائىي پائالىيهتلهرگه بىۋاسته قاتنىشىش ئارقىلىق ، 

شهنچىم ئىستىقبالغا قارىتا ئى.  كۈنگه چوڭقۇر چۈشهندىم –پارتىيهنىڭ سىياسهتلىرىنى كۈندىن 

 ئهندىشىلهرنى چىقىرىپ تاشلاپ پارتىيه كۆرسهتكهن يولغا تهۋرەنمهي –گۇمان . تېخىمۇ كۈچهيدى 

بۇ يهردە . شۇڭلاشقا پارتىيهنىڭ ماڭا قوللانغان سىياسىتىنى مهن خاتا دەپ ئېيتالمايمهن . ماڭدىم 

يمىز دېسىمۇ مهن شۇنى ئوچۇق ئېيتىمهنكى ، ئهگهر پارتىيه بۈگۈن مېنى جىنايىتىڭ ئۈچۈن جازالا

مهن تهسلىم بولۇپ ئۆتكهندىن تارتىپ ھازىرغىچه پارتىيىگه ، سوتىسيالىزمغا قارشى . ئۇنىڭغا رازى 

باشقا سهۋەنلىكلىرىم بولسا ....... ئۇنداق قىلىش نىيىتىممۇ يوق . سۆز ھهرىكهتلهردە بولمىدىم 

ن توۋلىغان شوئارلار شېرزىماننىڭ  تهرەپتى–تهرەپ . دەپ جاۋاپ بهردى » . .. تۈزىتىشنى خالايمهن 

  . چچه قېتىم ئۈزىۋەتتى سۆزىنى نه

دەپ قويۇلغان مهسىلىلهر ئاساسلىقى بىرلىكسهپ » جىنايىتى « ا ، ھهسهنوپلارنىڭ چېن شىخۇ

سىياسىتىگه تاقىلىدىغان مهسىلىلهر بولغاچقا ، بۇ يىغىننىڭ كهيپىياتى ، يىغىنغا قاتناشتۇرۇلغان كېڭهش 

. چوڭقۇر تهشۋىشكه سېلىپ قويدى . ن بىرلىكسهپ كىشىلىرىنى قاتتىق چۆچۈتىۋەتتى ئهزالىرى بىله

 چۇقان كۆتۈرۈپ ، شېرزىماننى ج خ ئورگىنىغا –ھۇررا » ئىسيانچىلار « يىغىن ئاخىرلىشاي دېگهندە 

ن ۋە يىغىن ئاخىرلىشىش بىلهنلا شېرزىماننى يىغىن زالىدى. تاپشۇرۇپ بېرىش ھهققىدە قارار ماقۇللىدى 

بىراق شهھهرلىك ج خ . ئېلىپ چىقىپ غۇلجا شهھهرلىك ج خ ئىدارىسىگه ئېلىپ باردى 

» بىز ئوبلاستلىق ئورگانلارنىڭ كىشىلىرىنى قوبۇل قىلالمايمىز « : ئىدارىسىدىكى ئالاقىدار كىشىلهر 

هچ ك. ھهرقانچه داۋلى سۆزلهپمۇ ماقۇل كهلتۈرەلمىدى » ئىسيانچىلار « . دەپ ئالغىلى ئۇنىمىدى 

قا ئهتىسى ئۆزلىرى » تۇتۇپ تۇرۇش« ئاخىرى ئامال بولمىغاندا ، شۇ كېچىسى شېرزىماننى . بولدى 

  . كېلىپ ئېلىپ كېتىشكه كېلىشىپ شېرزىماننى تاشلاپ بېرىپ قايتتى 



http://www.orkhun.com                                   ئورخۇن ئۇيغۇر تارىخى تور بېتى  

————————————————————————————————————————————————— 
ھهۋەسكار----- ئۇيغۇر ئوغلى : ئېلكىتاپ قىلىپ تۈزگۈچى   

QQ：492255230                                    Email:uyxman@126.com 
 

9

ئوبلاستلىق ج خ ئىدارىسىگه بېرىپ » ئىسيانچىلار «  كۈنى – 14 ئاينىڭ – 1 يىلى – 1967

بۇ چاغدا ئوبلاستلىق پارتكوم سىياسىي قانۇن كومېتىتىنىڭ . نى تهلهپ قىلدى شېرزىماننى قولغا ئېلىش

باشقا . شۇجىسى ، قوشۇمچه ئوبلاستلىق ج خ ئىدارىسىنىڭ باشلىقى خۇ جۈيجاڭ ئىدارىدە يوق ئىكهن 

. بىرىنچىدىن ، نهق جىنايهت پاكىتى بولمىسا قولغا ئېلىشقا بولمايدۇ « : مهسئۇل كىشىلهر 

سىزلهر ئوبلاستلىق پارتكوم .  بىز قولغا ئالالمايمىز اىن ، خو جۈيجاڭ شۇجى تهستىقلىمىسئىككىنچىد

نى » ئىسيانچىلار « بۇ ھال ئويلىمىغان يهردىن . دەپ قايتۇردى » شۇجىلىرغا تهستىقلىتىپ كېلىڭلار 

ۇ كۆپ تاكاللىشىپ ، داۋلى سۆزلهپ كۆرگهن بىلهنم. ناھايىتى پاسسىپ ھالغا چۈشۈرۈپ قويدى 

نىڭ باشلىقلىرى ۋە » ئىسيانچىلار « . ئاندىن ئۇلار قايتىپ كېلىپ مۇزاكىرە قىلدى . بولمىدى 

 بۇياقتىن ئىزدەپ تاپالماي –بىرقانچه ئهزالىرى ئوبلاستلىق پارتكومغا بېرىپ جاڭ شىگۇڭنى ئۇياق 

اڭ شۇجى ج. ( جاڭ شىگۇڭ شۇجى ئوبكوم دەرۋازىسىدىن كىرىپ كېلىشىگىلا تۇتۇۋالدى . تۇراتتى 

» ئىسيانچىلار « ) . دىلا قايتىپ كهلگهنىكهن منىڭ مۇنازىرە مهيدانىدىن ئه» ر ئىسيانچىلا« باشقا 

نى جاڭ » شېرزىماننى قولغا ئېلىش توغرىسىدىكى قارار « نىڭ باشلىقى ليۇ پوۋاڭ ، ۋاڭ يوڭخۇئالار 

زى قارار جاڭ شىگۇڭ بولسا شهخسهن ئۆ.  ئىمزا قويۇشقا قىستىدى  شىگۇڭغا تهڭلهپ

بۇ ئارىلىقتا قىزىل . قىلالمايدىغانلىقىنى ، كوللېكتىپ مۇزاكىرە قويۇپ جاۋاپ بېرىدىغانلىقىنى ئېيتتى 

 تهرەپتىن كېلىپ كۆپىيىپ جاڭ شىگۇڭنى قىمىر قىلدۇرماي – تهرەپ  »ئىسيانچىلار « بهلگه تاقىغان 

ئوبلاستىلق « نىڭ بۇرجىكىگه » ارار ق« جاڭ شىگۇڭ ھېچ ئامال بولمىغاندا ھېلىقى . ئارىغا ئېلىۋالدى 

بۇ چاغدا ( دەپ ئىمزا قويۇپ بهردى » ج خ ئىدارىىسى ئۆزى ئويلىشىپ بىر تهرەپ قىلسۇن 

جاڭ . ئوبكومنىڭ رەھبهرلىكى تازا يۈرۈشمهيدىغان ، يېرىم پالهچ ھالهتكه چۈشۈپ قالغاندى 

 ئارام بهرمهيدىغان بولۇپ ھهرتهرەپكه سۆرەپ» ئىسيانچىلار «  ئوخشاش رەھبهرلهرنى غاشىگۇڭ

شهھهرلىك ج خ ئىدارىسىدىن » ئىسيانچىلار « نى ئالغاندىن كېيىن » تهستىق « مۇشۇ ) . قالغاندى 

ئۇلار جاڭ شىگۇڭنىڭ تهستىقىنى . شېرزىماننى ئېلىپ ئوبلاستلىق ج خ ئىدارىسىگه ئېلىپ باردى 

ىنى ھېسابقا ئېلىپ ئېهتىيات ئۈچۈن كۆرۈپ ، شۇنىڭدەك شېرزىماننىڭ ئهسلىدە چوڭ باندىت ئىكهنلىك

  . قا قوبۇل قىلىپ ئالدى » توختىتىپ تۇرۇش « 

 كۈنى چۈشتىن كېيىن ئوبلاستلىق ج خ – 14 ئاينىڭ – 1 يىلى – 1967دېمهك ، شېرزىمان 

يۇقۇرىدا بايان قىلىنغان ئهھۋاللاردىن بىز شېرزىمان . ئىدارىسىگه زومۇ زور تاپشۇرپ بېرىلدى 

قاندىن كېيىن بولۇپمۇ مهدەنىيهت ئىنقىلابىنىڭ ئالدى كهينىلىرىدە نهق جىنايهت ھهقىقهتكه قايت

نىڭ شۇ » ئىسيانچىلار « ئۆتكۈزۈپ ، قانۇن تهرتىپى بويىچه تۈرمىگه ئېلىنغان ئهمهس بهلكى 

چاغدىكى ئهشهددى سولچىل ھهرىكهتلىرى ۋە ھوقۇقنى ئۆز چاڭگىلىغا ئېلىش ئېهتىياجلىرى 

  . تاشلانغانلىقىنى روشهن كۆرۈۋالالايمىز تۈپهيلىدىن تۈرمىگه 

ئوبلاستلىق » ئىسيانچىلار « شېرزىماننى ج خ ئىدارىىسىگه تاپشۇرۇپ بېرىۋەتكهندىن كېيىن 

لۇشيهنى يۇرگۈزگهن ، دەپ ئهيبلهشكه چوڭ » ، شىجېڭجۇيىلىق » تهسلىمچىلىك « پارتكومنى 

  . ئاساس دەسمايه قىلدى 

دىن ۋە شېرزىماننىڭ جهسىدىنى ئالغىلى بارغاندا ، » انچىلار ئىسي« مهن ئۆز ئورگىنىمىزدىكى 

ئوبلاستلىق ج خ ئىدارسىنىڭ تۈرمه خادىمىدىن ئىگىلىگهن ئهھۋالغا قارىغاندا ، شېرزىمانغا دەسلهپته 

ئهمما شېرزىمان ج خ . رەسمى سوراق قىلىنمىغان . ۋاقتىنچه تۇتۇپ تۇرۇش قاتارىدا مۇئامىله قىلغان « 

ۇتۇپ تۇرۇلغانلىقىنى ناھهق دەپ قاراپ ، مهسىلىسىنى دەرھال ئېنىقلاپ ئوچۇق بىر ئىدارىسىدە ت

مۇ شېرزىماننى » ئىسيانچىلار « شۇنداقلا . تهرەپ قىلىپ بېرىشنى كۆپ قېتىم تهلهپ قىلغانىكهن 

تۈرمىگه تاشلىۋەتكهندىن كېيىن شېرزىمان توغرىسىدا ھېچقانداق يېڭى جىنايهت پاكىتلىق ماتىرىيال 

)  يىلنىڭ ئوتتۇرىلىرىدا – 1969 يىلنىڭ ئاخىرى – 1968( كېيىنچه . ىپ بېرەلمىگهن تېپ

نىڭ شېرزىمانغا » پاش قىلىنغان باندىتلىق ھهرىكهتلهر « ئالتايدا » ئىسيانچىلار « ئالتايدىكى 

بۇنى ئېنىقلاش ئۈچۈن ئوبلاستلىق ج خ ئىدارىسى ھهربىي ( مۇناسىۋىتى ھهققىدە بهرگهن مهلۇماتى 

 ئۈچ نۆۋەت سوراق –شېرزىماننى ئىككى ) شقۇرۇش كومىتېتى ئالتايغا تېلېگرامما ئهۋەتكهنىكهن با

شۇ چاغدىكى كۈندىن . شېرزىمان قويۇلغان مهسىلىلهرنى تۆھمهت دەپ قاراپ رەت قىلغان . قىلغان 

ىله كۈنگه كهسكىنلىشىپ كهتكهن سول لۇشيهن تۈپهيلىدىن ج خ ئىدارىسى شېرزىمانغا قاتتىق مۇئام

پارتىيه سىياسىتىنىڭ مۇنداق ئۆزگىرىپ . شېرزىمان بۇ مۇئامىلىگه تېخىمۇ نارازى بولغان . قىلغان 

 –بولۇپمۇ تۈرمىگه كىرگهندىن كېيىن تاكى ئالهمدىن ئۆتكىچه بالا . كېتىشىگه ئىشهنمىگهن 

  . تكهن چاقىلىرى بىلهن بىر قېتىممۇ كۆرۈشتۇرمىگهنلىكىگه قاتتىق ھهسرەت چېكىپ ئارماندا كه

  
  شېرزىماننىڭ ئۆلۈشى ۋە دەپن قىلىنىش ئهھۋالى

 كۈنى چۈشتىن كېيىن ئوبلاستلىق ج خ ئىدارىسىنىڭ – 14 ئاينىڭ – 1 يىلى – 1967شېرزىمان 

 كۈنى – 30 ئاينىڭ – 4 يىلى – 1970تۈرمىسىگه كىرىپ ، ئۈچ يىل ئۈچ ئاي ياتقاندىن كېيىن ، 

  .  ياشقا چىققانىكهن 51 مۆچهل يىلى بولۇپ بۇ شېرزىماننىڭ. كهچته ئالهمدىن ئۆتتى 

بۇ چاغدا رىجىم ئاستىدا (  كۈنى ئهتىگهندە ئىدارىگه كېلىشىمگىلا – 1 ئاينىڭ – 5 يىلى – 1970

دەپ » سېنى باشلىق چاقىرىدۇ « : دىن بىرسى » ئىسيانچىلار « ) تۇرغاچقا دەم ئالماي ئىشلهيتتىم 

ىشخانىدا باشلىقلاردىن ليۇ پوۋاڭ ، شامهشرەپ ، ئوسمانجان ئ. مېنى باشلاپ ئىشخانىغا ئېلىپ كىردى 

 كۈنى سىياسىي كېڭهشنى – 22 ئاينىڭ – 4 يىلى – 1967بۇلار ( قاتارلىق تۆت كىشى بار ئىكهن 

ھوقۇق تارتىۋېلىش « ئهمهلدىن قالدۇرۇپ ، سىياسىي مهكتهپ ھېسابىدا پۈتۈن ھوقۇقنى تارتىۋېلىپ 

نىڭ تامغىسىنى ئويدۇرۇپ » ھوقۇق تارتىۋېلىش كومىتېتى « قۇرغان ۋە مهخسۇس » كومىتېتى 

« : ئۇلار ) . نى كىم ، قايسى ئورۇن تهستىقلىگهنلىكى نامهلۇم » بهنزە « بۇ رەھبهرلىك . ئىشلهتكهن 

سهن مۇھهممهت كامال . شېرزىمان تۈنۈگۈن كهچ تۈرمىدە ئۆلۈپتۇ ، بىزگه تېلېفوندا ئۇقتۇردى 

 ئىدارىسى تۇرمىسىگه بېرىپ ، شېرزىماننىڭ جهسىدىنى ئهپچىقىپ ئىككىڭلار ئوبلاستلىق ج خ

  . دەپ بۇيرۇدى » ئائىلىسىگه تاپشۇرۇپ بېرىڭلار 

سىزلهردىن بىرەر مهسئۇل كىشى « : دە ، ئاندىن - مهن سهل ئارىسالدى بولۇپ تۇرۇپ قالدىم

ەسمىيهتنى بېجىرىشكه  جهسهتنى تاپشۇرۇپ ئېلىش رەسمىيهتلىرىنى بېجىرمىسهڭلار ، مېنىڭ بۇ ر بېرىپ

ئىنقىلابى ئاممىدىن ئادەم ئهۋەتمهيمىز ، سىزلهر « شامهشرەپ . دېدىم » ..سالاھىيىتىم توغرا كهلمهس 

  . دەپ گهپنى ئۈزىۋەتتى » ... بارساڭلار بولدى 

تارتىپ چىقىرىپ نهزەربهنت قىلغان ۋە ئاممىۋى دېكتاتۇرا » ئىسيانچىلار « بۇ چاغلاردا ئورگىنىمىزدا 

قارا گېزەندىلهردىن ساجىندوڭ ، گوكۇڭلىن ، ئابابهكرى ئهلىيوپ ، « تىدا ئىشلهيدىغان ئاس

رەخىمجان سابىر ھاجىيوۋ ، مۇھهممهت ئىمىن كېرىموۋ ، ھاجى قارى قاتارلىق خېلى كۆپ كىشىلهر بار 

« قالپىقى بار ، ھهر ئىككى پهيدىكى » يهرلىك مىللهتچى « لېكىن ئۇلارنىڭ ئىچىدە . ئىدى 

باشلىنىش بىلهنلا » مهدەنىيهت ئىنقىلابى « ئورتاق دۈشمهن دەپ قارايدىغان ۋە » يانچىلار ئىس

مۇھهممهت كامال مهخسۇم ئىككىمىز » سىنىپىي دۈشمهن « خىزمهتتىن توختىتىپ رىجىمگه ئېلىنغان 

  .  خاڭدىن كۆمۈر توشۇيتتىم –مهن ھارۋىكهش . مۇھهممهت كامال ماخودا ئات باقاتتى . ئىدۇق 

ج خ ئىدارىسىنىڭ ئۇقتۇرۇشىنى ئاڭلىغاندىن كېيىن ئهتراپلىق مۇزاكىرە قىلىپ ، »  ئىسيانچىلار «

نىڭ جهسىدىگه يېقىن يولاشنى ئۆزلىرىنىڭ ئىنقىلابىي شهنىگه » چوڭ باندىت « شېرزىماندەك 

دەپ » سىنىپىي دۇشمهننىڭ جهسىدىنى سىنىپىي دۈشمهنلهر كۆتۈرۈپ چىقسۇن « مۇناسىپ كۆرمهي 

مهن ئۇلارنىڭ غهرىزىنى . كهن ىنىپىي چېگرىنى قهتئىي ئايرىغانلىقتىن ، بۇ ئىشقا بىزنى بۇيرىغانسى

ئهڭ بولمغاندا ھوقۇق تارتىۋېلىش كومىتېتى نامىدا تۈرمىگه قارىتىپ بىر « چۈشهنگهندىن كېيىن ، 

ماننىڭ جهسىدىنى شېرزى: ج خ ئىدارە تۈرمىسىگه « : ئۇلار . دېدىم .. پارچه ئالاقه يېزىپ بېرىڭلار 

دەپ يېزىپ » ۋاقىپ بولۇپ تاپشۇرۇپ بېرەرسىزلهر . ئېلىپ كېلىشكه زەيناۋۇدۇن يۈسۈپنى ئهۋەتتۇق 

  . تامغا بېسىپ بهردى 

مهن بۇيرۇقنى ئالغانىدىن كېيىن ئهتىگهن سائهت سهككىز يېرىمدا ماخوغا چىقىپ ، مۇھهممهت 

 ۋە ئۇنىڭ جهسىدىنى تۈرمىدىن ئېلىپ چىقىپ كامال مهخسۇمگه شېرزىماننىڭ تۈرمىدە ئۆلگهنلىكىنى

 دە ، دەرھال –ئائىلىسىگه تاپشۇرۇپ بېرىش ۋەزىپىسى ئىككىمىزگه تاپشۇرۇلغانلىقىنى ئۇقتۇردۇم 

 ته تۈرمىگه –ماخودىن بىر دانه بورا ، بىر پارچه كىگىز ئېلىپ ھارۋىغا سالدۇق . ھارۋىنى قوشتۇم 

ئهرلى ئاخۇن ئوبلاستلىق سىياسىي كېڭهش ( ى تېپىپ يولدا كېتىۋېتىپ ئهرلى ئاخۇنن. ماڭدۇق 

لىما ، شېرزىمان ئىككىسى بىر دائىمىي كومېتىتېنىڭ كېڭهشته تۇرۇشلۇق ئهزاسى ، ئىلىدىكى چوڭ ئۆ

جهسىدىنى ئېلىپ چىقىشنى ماڭا . شېرزىمان تۈرمىدە ئۆلۈپتۇ « : ئۇ كىشىگه ) دا ئىدى وقور

نىڭ بالىلىرى كىچىك ، ئىگه بولغىدەك ئۇرۇق تۇغقانلىرى شېرزىمان. شۇ يهرگه ماڭدۇق . تاپشۇردى 

شۇڭا ئائىلىسىگه خهۋەر . ئۇنى دەپن قىلىشقا ئىدارىدىن ھېچكىم قاتناشمايدۇ ، بىزگه قالدى . يوق 

قىلىپ قويۇپ ، گۆر قېزىش ۋە دەپن قىلىش ئىشلىرىنى مهھهللىدىكى مهزىن ۋە بىرقانچه چوڭلار بىلهن 

ئهرلى ئاخۇن ئۆيىگه . دېدىم » بۈگۈنلا دەپنه قىلىۋېتهيلى . تۇرۇپ تۇرسىڭىز مهسلىههتلىشىپ ئورۇنلاش

  . بىز تۈرمىگه ماڭدۇق . كهتتى 

ئوبلاستلىق ج خ ئىدارە تۈرمىسىگه بېرىپ ، تۈرمه ئىشخانىسىدىن بىر خىزمهتچىنى تېپىپ ، 

دەپ » ېڭهشتىنمۇ ؟ سىلهر ئوبلاستلىق سىياسىي ك« : ئۇنى كۆرۈپ . قولۇمدىكى ئالاقىنى كۆرسهتتىم 

سى ئىچىدىن ئىككى كىشىنى چاقىرىپ ، شېرزىماننىڭ وئۇ تۈرمه قور. دېدىم » شۇنداق « . سورىدى 

. مهن ھارۋىدىكى كىگىزنى ھېلىقى ئىككى كىشىگه بهردىم . جهسىدىنى ئېلىپ چىقىشنى تاپشۇردى 

دەپ » ! بولۇپ ئۆلدىمۇ ؟شېرزىمان كېسهل « ) خهنزۇ ( ئۇلار كىرىپ كهتكهندە ، تۈرمه خادىمىدىن 

ئادەتته تۈرمىدە ئېغىر كېسهل بولغان جىنايهتچىلهرنى ئائىلىدە داۋالىنىشقا رۇخسهت ( سورىدىم 

شېرزىمان تۈرمىدە كۆپ سوراققا « : ئۇ ) . سهل گۇمانلاندىم . شېرزىماننى ئۇنداق قىلماپتۇ . قىلاتتى 

. يېتىپ قالغۇدەك كېسهلمۇ بولمىغان . ىلىنغان  قېتىم سوراق ق4 – 3كېيىنكى كۈنلهردە . تارتىلمىغان 

 ئىككى –مۇشۇ بىر .... تهكشۈرۈپ بىر تهرەپ قىلىپ بېرىشنى بىرقانچه قېتىم قاتتىق تهلهپ قىلغان 

ئايدىن بېرى كۆپ سۆز قىلمايدىغان ۋە تاماق يېيىشتىن باش تارتىدىغان ، داۋالىنىشقىمۇ 

ئاخىرى تۈنۈگۈن كهچته ئۆلدى ... اجىزلىشىپ كهتتى  كۈنگه ئ–كۈندىن . ئۇنىمايدىغان بولۇۋالدى 

  . دېدى » 

 –كىيىم ( ئارقىدىن بىر بوپا . ھېلىقى كىشى شېرزماننى كىيىملىرى بىلهنلا كىگىزگه ئوراپ ئېلىپ چىقتى 

ئېيتقاندەك شېرزىمان ئورۇقلاپ بىر سۆڭهك . نى ئهچىقىپ ھارۋىغا تاشلىدى ) كېچهكلىرى بولسا كېرەك 

 90 قاۋۇل ، ئېغىرلىقى –مهن بىلىدىغان ئوتتۇرا بوي ، ئۇيۇل تاشتهك تهمبهل . بولۇپ قاپتۇ ، بىر تېرە 

 ياشلاردىكى بالىدەك كىچىكلهپ يېنىكلهپ 11 – 10كىلودىن ئاشىدىغان شېرزىمان ، بهئهينى 

  . كېتىپتۇ 

 4للىدىكى ئهرلى ئاخۇنۇم مهھه.  گه يېقىن ئۆيىگه ئېلىپ كهلدۇق 11جهسهتنى ھارۋا بىلهن سائهت 

 ياش بالىلارنى ئهۋەتىپ ، ئۆزلىرى دەپنه قىلىش 6 – 5 ئاقساقاللارنى چاقىرىپ ، قهبرە كولاشقا 5 –

  . ئىشىنى مهسلىههتلىشىپ ئولتۇرغانكهن 

بۇ چاغلاردا مهسچىتلهر تاقالغان ، دىنىي پائالىيهتلهرگه قاتتىق چهك قويۇلغان ، ھېيت ، جۈمه 

مۇردا نامىزىمۇ قورۇ ئىچىدە .  ، يارساي بويلىرىدا يوشۇرۇنچه ئوقۇيتتى نامازلىرىنى قهبرىستانلىقلاردا

نىڭ مۇردا » چوڭ دۈشمهن « مۇنداق تهشۋىشلىك پهيتته شېرزىماندەك . ياكى قهبرىستاندا ئوقۇيتتى 

لېكىن تهقدىر شېرزىمان ئۈچۈن كۈتمىگهن . نامىزىنى ئوقۇشقا ئىماملارمۇ ئاسان جۈرئهت قىلالمايتتى 

. شېرزىماننىڭ جهسىدىگه يېقىن يولىمىدى » ئىسيانچىلار « ئىدارىدىكى : سهتنى ئاتا قىلدى بىر پۇر

ئۇلاردىن بىرەر . ئۇنى يهرلهش ئىشى ماڭا ، مۇھهممهت كامال مهخسۇمگه ۋە ئهرلى ئاخۇنغا قالدى 

ن  يوسۇنى بىلهن دەپ–كىشى نازارەت قىلىپ تۇرغان بولسا ، شېرزىماننى مۇسۇلمانچىلىق قائىدە 

مۇشۇ شارائىتتىن پايدىلىنىپ بىز ئىشنى ئۆز . قىلىش ، بىزگه تۈگىمهس ئاۋارىچىلىقلارنى كهلتۈرەتتى 

  . خالىنىغىنىمىزچه قىلىشقا كېلىشتۇق 

شېرزىماننى مهھهلله ئاقساقاللىرى . چۈشتىن كېيىن سائهت تۆتلهردە ياشلار گۆرنى كولاپ پۈتكۈزدى 

يېپىپ تاۋۇتقا ) ر ئىدى ابۇنداق يوپۇق جامائهتته ب( وپۇقى جىنازىغا غېرىب ي. يۇدى ، كېپهنلىدى 

بىز ئون نهچچه كىشى ، شېرزىماننىڭ ئايالى ماپاش ، ئۆگهي . سېلىپ ياشلار كۆتۈرۈپ ماڭدى 

ئانىسى دەمىله ، قىزى موبىنا ، ئوغلى نۇسرەت ، ئاقات ۋە سهمهت ، كهنجه قىزى قارپىيالار بىرلىكته 

 دەريا بويىدىكى قهبرىستانلىققا چىقىپ ، –مهھهللىنىڭ ساي قۇيۇلىشى جىنازىغا ئهگىشىپ خۇمدان 

 تهگبىر ئوقۇپ –يهرلهپ دۇئا . ئهرلى ئاخۇن ئىمام بولدى . شۇ يهردە جىنازا نامىزى ئوقۇدۇق 

ئىلى . شۇنداق قىلىپ شېرزىمان دۇنيانىڭ پۈتۈن ئاۋارىچىلىقلىرىدىن بىراقلا قۇتۇلدى . قايتتۇق 

. ي گىرۋىكىدىكى يار بويىدا دەريا شاۋقۇنىنى تىڭشاپ مهڭگۇ ئارام ئېلىپ ياتتى دەرياسىنىڭ شىمالى

غولىنىڭ غهربىي » تېجاڭگو «  ئايدا قهبرىستان يۆتكهلگهندە ، بايانداينىڭ – 10 يىلى – 1980

  . يار بويىدىكى يېڭى قهبرىستانلىققا يۆتكهپ دەپن قىلىندى 

ئۆزەڭنىڭ ! ھهي ئىنسان « مهن خاتىرە دەپتىرىمگه شېرزىماننى دەپنه قىلىپ قايتقاندىن كېيىن 

قاچان قهيهردە ۋە قانداق ھالهتته ئۆلىدىغانلىقىڭنى شۇنىڭدەك قانداق يوسۇندا ، كىملهرنىڭ قولىدا 

شېرزىمان سهن بىر چاغلاردا جاھانغا پاتماي . قارا يهرنىڭ قهھرىگه كىرىشىڭنى ئهسلا بىلهلمهيسهن 

شۇ يامانلىقلىرىڭ ئۈچۈن تۈرمىگه تاشلىنىش . تكهن ئادەم ئىدىڭ يۈرگهن ، يامان نامىڭ پۇر كه

ساڭا تىرىكچىلىكنىڭ توغرا يولىنى . ياكى قانۇنىي جازاغا تارتىلىشدىن تهقدىر سېنى ساقلاپ قالغاندى 

كۆرسهتكهن ۋە سهنمۇ يامان پهيلىڭدىن قايتىپ ، گۇناھىڭغا تۆۋە قىلىپ ئىشهنچ ۋە ئۈمىد بىلهن 

بىراق يهنه شۇ تهقدىر چاقچاق قىلغاندەك ، سېنىڭ جېنىڭنى تۈرمىدە . ئۆتكۈزدۈڭ ئون نهچچه يىلنى 

سېنى ! بۇ ھهقىقهتهن تهسادىپىي ھادىسه . ئۆتكۈزدى ئالدى ۋە سېنى دەپىن قىلىشنى ماڭا تاپشۇردى 

ھهر كىم . مۇشۇنداق تهشۋىشلىك . يهرگه قويغىچه رەڭگى روھىڭنى ئاخىرقى قېتىم يهنه بىر كۆردۈم 

) خۇيزۇ ، مايهنمىن (  غېمى بىلهن يۈرگهن ۋەزىيهتته ، ئىلى بويىچه ئاتاقلىق موللا ئهرلى ئاخۇن ئۆز

نامىزىڭغا ئىمام بولۇپ ، ئىلىدا مهشهۇر زات مۇتائالى خهلپهمنىڭ ئوغلى مۇھهممهت كامالى ، 

ڭ ئىلى  نهپهر مۆتىۋەر جىنازا نامىزىڭنى ئوقۇپ غۇلجا شهھىرىنى15مهھهلله ئاقساقللىرى بولۇپ 

» ..... بۇ تهقدىر ساڭا ئاخىرىقى قېتىم ئاتا قىلغان ھىممهتتۇر . دەرياسى ياقىسىغا قهبرەڭنى تۇرغۇزدى 

  . دەپ يېزىپ قويغانىدىم 

  

  شېرزىمان ئۆلگهندىن كېيىنكى ئىشلار 
«  چاقىلىرى شېرزىمانغا چېتىلىپ –لېكىن ئۇنىڭ بالا . شېرزىمان دۇنيادىن ئۆتتى 

بىر كۈنى دۆڭمهھهلله ئاساسىي قاتلام . دېگهن قارا تىزىمغا ئېلىندى » ىڭ ئائىلىسى ئهكسىلئىنقىلابچىن

ھوقۇق تارتىۋېلىش « كومىتېتىدىن بىر ئهر ، بىر ئايال خادىم سىياسىي مهكتهپكه كېلىپ بىزنىڭ 

« بۇ كىشىلهرنىڭ . مهسئۇللىرىدىن شېرزىمان ئائىلىسىنىڭ ئهھۋالىنى سورىدى » كومىتېتى 

چۈنكى ، . مۇناسىۋىتى بىلهن كهلگهنلىكىنى دەرھال بايقىدىم » ى يېزىغا كۆچۈرۈش ئاھالىلهرن

باشلىقلارمۇ يېزىغا .  خىزمهتچىلهر بۇ توغرۇلۇق ئاشكارە سۆزلىشىپ يۈرەتتى –ئىدارىمىزدىكى ئىشچى 

 بۇ تىزىمدا مهنمۇ. چۈشۈشكه تېگىشلىك كىشىلهرنىڭ ئىسىملىكىنى ئاللىقاچان تهييارلاپ قويغانىدى 

  . بار ئىدىم 

شېرزىمان ئائىلىسى ئهكسىلئىنقىلابچى ئائىله « : بۇ ئىككى كىشىگه شامهشرەپ ، ئوسمانجانلار 

» مۇنداق ئهكسىيهتچى ئائىله تهۋەلهر شهھهر نوپۇسىدىن تازىلاپ چىقىرىلىشى كېرەك . ھېسابلىنىدۇ 

  . دەپ تونۇشتۇرغاندى 

دېگهن قالپاق بىلهن » ىنقىلابچى ئائىله تهۋە ئهكسىلئ« شۇنداق قىلىپ شېرزىمان ئائىلىسى ئهشۇ 

 1 ئايدا ، مهجبۇرى يوسۇندا يۈك تاقىنى يۈدۈپ توققۇزتارا ناھىيهسىنىڭ موخۇر – 11 يىلى – 1970

 ياشلىق 70شېرزىماننىڭ ئايالى ماپاش ، .  شاۋدۈيگه سۈرگۈن قىلىندى – 3 دادۈي – 4 گوڭشې –

 ئوغلى نۇسرەت ، ئاقات ، سامهت ، كهنجه قىزى قارپىيا ئۆگهي ئانىسى دەمىله ، چوڭ قىزى مۇبىنا ،

 ياش كهنجىسى تۆت ياشلىق نارسىدە بالىلىرىنى ئهگهشتۈرۈپ ، يېزىدىكى 14قاتارلىق ئالدى 

  . دېهقان چارۋىچىلارنىڭ ياردىمى بىلهن ئون يىل جان بېقىپ ئۆتتى 

توغرا لۇشيهن ، فاڭجېن ،  ئومۇمىي يىغىننىڭ – 3 نۆۋەتلىك مهركىزىي كومىتېتى – 11پارتىيه 

بۇ قۇياش نۇرى مهرھۇم شېرزىماننىڭ . سىياسهتلىرى پۈتۈن ئېلىمىزگه باھار قۇياشىنى ئېلىپ كهلدى 

  . بالا چاقىلىرىغىمۇ ياشاش ئۈمىد ئۇچقۇنى ئاتا قىلدى 

ىلانغانلارنىڭ ناھهق ئهنزىلىرىنى تهكشۈرۈش ، سىياسهتنى دا قار» مهدەنىيهت ئىنقىلابى « 

 – 11 يىلى – 1979شۇ قاتاردا .  پهي ئىشلىنىشكه باشلىدى –هشتۈرۈش ئىشى پهيدىن ئهمىلىل

 كۈنى شېرزىمان ئهنزىسىگه سىياسهتنى ئهمىلىلهشتۈرۈش توغرىسىدا تهستىقىي ھۆججهت – 20ئاينىڭ 

  :بۇ ھۆججهتنىڭ تولۇق تېكىستى تۆۋەندىكىچه . چۈشۈرۈلدى 

  . پ خىزمهت بۆلۈمىنىڭ ھۆججىتى ج ك پ ئىلى ئوبلاستلىق كومىتېتى بىرلىكسه« 

    No20  )79(پ بىرلىكسهپ . ئى ، ئو 

  شېرزىمانغا سىياسهتنى ئهمىلىلهشتۈرۈش توغرىسىدا تهستىقىي جاۋاب 

  : سىياسىي مهكتهپ پارتىيه ياچېيكىسىغا –ئىلى ئوبلاستلىق سىياسىي كېڭهش 

اسهتنى ئهمىلىلهشتۈرۈش شېرزىمانغا سىي«  كۈنى يوللىغان – 26 ئاينىڭ – 7ياچېيكىڭىزلار 

ئوبلاستلىق پارتكومنىڭ تهستىقى . كۇيتۇڭدىن ئهۋەتىپ بېرىلدى » مهسىلىسى توغرىسىدا دوكلات 

  :بويىچه تۆۋەندىكىچه جاۋاب بېرىمىز 

شېرزىمان تهسلىم بولۇپ ئۆتكهن خادىم ، ئىلىغا كهلگهندىن كېيىنكى ئىپادىسى ئىزچىل تۈردە  . 1

پارتىيىنىڭ سىياسىتى بويىچه ، ئۇنىڭ ئۆتمۈش تارىخى سۈرۈشته . گهن بىر قهدەر ياخشى بولۇپ كهل

. قىلىنمايدۇ ، لېكىن مهدەنىيهت ئىنقىلابىدا تۇتۇپ تۇرۇلۇپ ، ئاقىۋەت كېسهل بولۇپ تۈرمىدە ئۆلگهن 

نىڭ ئهشهددىي سول لۇشيهنىنىڭ زىيانكهشلىكىگه ئۇچراش » تۆت كىشىلىك گۇرۇھ « ئۇ ، لىنبياۋ ، 

  . لگهن ھېسابلىنىدۇ سهۋەبىدىن ئۆ

  .  ئېلان قىلىنىشى كېرەك –سىياسىي كېڭهش نامىدا تهزىيه يىغىنى ئۆتكۈزۈپ ئاقلاپ  . 2

دەپ » ئهكسىلئىنقىلابچى ئائىله « شېرزىمان ۋاپات بولغاندىن كېيىن ، ئۇنىڭ ئائىلىسى  . 3

بۇ ، . لاشتۇرۇلغان  دادۈيىگه چۈشۈرۈپ ئورۇن– 4 گوڭشې – 1قارىلىنىپ ، توققۇزتارا ناھىيهسىنىڭ 

شۇڭلاشقا ، ئۇنىڭ پۈتۈن ئائىلىسىدىكىلهرنى غۇلجا . شېرزىمانغا چېتىپ قارىغانلىقتىن بولغان ئىش 

 چاقىلىرىنىڭ شهھهر نوپۇسى ، ئاشلىق تهمىنلهش –شهھىرىگه قايتۇرۇپ كېلىشنى ۋە بالا 

  . مۇناسىۋەتلىرىنى ھهل قىلىپ بېرىشنى بهلگىلىدۇق 

 كۆچۈرۈش ئىقتدارى بولمىغان ئايالى ۋە ياش پهرزەنتلىرىنىڭ ھهر بىرسىگه مۇستهقىل تۇرمۇش . 4

 يۈەندىن نهپهقه پۇلى بېرىپ تۇرۇش ، شۇنىڭدەك پهرزەنتلىرىدىن بىرسىنى خىزمهتكه 15ئايدا 

  . ئورۇنلاشتۇرۇش كېرەك 

اختۇرۇپ ئ. مهدەنىيهت ئىنقىلابى ھهرىكىتى داۋامىدا شېرزىماننىڭ ئائىلىسى ئاختۇرۇلغانكهن  . 5

يوقۇلۇپ .  مۈلۈكلىرىنىڭ ھهممىسى ئائىلىسىگه قايتۇرۇپ بېرىلىشى كېرەك –ئېلىپ كهتكهن مال 

كهتكهنلىرى بولسا مۇمكىن قهدەر ئىزدەپ تېپىش ، ئىزدەپ تېپىلماي قالسا ئائىلىسىگه ئوچۇق ئېيتىپ 

  .چۈشهندۈرۈپ قويۇش لازىم 

قىلابى ھهرىكىتى جهريانىدا ، سىياسىي ۋە  چاقىلىرى مهدەنىيهت ئىن–شېرزىمان ۋە ئۇنىڭ بالا 

ئۇلارنى غۇلجا شهھىرىگه كۆچۈرۈپ كهلگهن . ئىقتىسادىي جهھهتتىن تارتقان زىيان ئاز ئهمهس 

  .  يۈەن ياردەم بېرىش كېرەك 300ۋاقتىدا ئائىلىسىنى ياخشىراق ئورۇنلاشتۇرۇش ئۈچۈن 

  ج ك پ ئىلى ئوبكوم بىرلىكسهپ بۆلۈمى 

  »  كۈنى – 20اينىڭ  ئ– 11 يىلى – 1979

مۇشۇ ھۆججهت بويىچه ئون يىلدىن ئارتۇق سۆرەلگهن شېرزىمان ئهنزىسى ، پارتىيىنىڭ قارارى 

نىڭ ئهشهددى سول لۇشيهنىنىڭ » تۆت كىشىلىك گۇرۇھ « لىن بياۋ ، . بويىچه ئاقلاندى 

 تاشلانغان ۋە شۇ زوراۋانلىقى بىلهن بىگۇناھ تۈرمىگه» ئېسيانچىلارنىڭ « زىيانكهشلىكىگه ئۇچراپ ، 

تۈرمىدە ئۈچ يىلدىن ئارتۇق يېتىپ ئالهمدىن ئۆتكهن شېرزىماننىڭ پارتىيىدىن كۈتكهن ئۈمىدى 

 يىل پارتىيه سۆزىنى ئاڭلاپ ، پارتىيىگه ئهگىشىپ ، بىرلىكسهپ 18. ئاخىرى ئهمهلگه ئاشتى 

 –شېرزىمانغا .  بهردى قوشۇنىنىڭ لاياقهتلىك ئهزاسى بولۇپ كهلگهن شېرزىمانغا پارتىيه توغرا باھا

شېرزىمان بىلهن ئىجتىمائىي مۇناسىۋىتى بولغان نۇرغۇن كىشىلهر ئارىسىدا زور ئىجابىي تهسىر 

  . قوزغىدى ، پارتىيىنىڭ ئىناۋىتى كۆتۈرۈلدى 

 – شهھىرىگه ساق  يىلى كۈزدە غۇلجا– 1980ئهشۇ ھۆججهت بويىچه شېرزىماننىڭ ئائىلىسى 

ۋە )  يىلى توققۇزتارادا ۋاپات بولدى – 1975گهي ئانىسى دەمىله ئۆ( دى ىنلېسالامهت كۆچۈپ ك

ئاز كۈنلهردىن كېيىن مهخسۇس . ئوبلاستلىق سىياسىي كېڭهش ئائىلىكلهر قورۇسىغا ئورۇنلاشتۇرۇلدى 

كېيىن مالىيه مهكتهپ ( شتات بېرىلىپ ، ئوغلى نۇسرەت ئوبلاستلىق ئاشلىق ساڭغا ئورۇنلاشتۇرۇلدى 

. .  بىلىم ئاشۇرۇپ ئوقۇپ ھازىر ئوبلاستلىق ئاشلىق ئىدارىسىگه تهرجىمان بولدى تهرجىمه سىنىپىدا

تىرىشىپ .  چاقىلىرى چهكسىز مىننهتدار بولدى –پارتىيىنىڭ بۇ غهمخورلىقىدىن شېرزىماننىڭ بالا 

شېرزىماننىڭ ئايالى ماپاش شېرزىماننىڭ . جهمئىيهتكه ياراملىق ئادەم بولۇشقا بهل باغلىدى 

. نى بىلىندۈرمهي ئائىله باشلىق سۈپىتىدە جان پىدا تۇتۇپ بالىلىرىغا باش پاناھ بولدى يوقلۇقى

  . بالىلىرىنى تهربىيىلهپ جهمئىيهتكه قوشتى 

  . ھازىر شېرزىماننىڭ چوڭ قىزى مۇبىنا ئۈرۈمچى نهسىللىك مال فېرمىسىدا خىزمهتچى 

  . ئوغلى نۇسرەت ئوبلاستلىق ئاشلىق ئىدارىسىدە تهرجىمان 

  .  يۇڭ توقۇمىچىلىق فابرىكىسىدا ئىشچى – 1وغلى ئاقات ئىلى ئ

ھازىر ئوبلاستلىق . كهنجه ئوغلى سامهت شاڭخهي سىفهن داشۆ تارىخ فاكولتېتىنى پۈتتۈرۈپ كهلدى 

  . تېلېۋىزىيه داشۆسىدە ئوقۇتقۇچى 

  . كهنجه قىزى قاربىيا ئىلى گېزىتى ئىدارىسىدە ئىشچى بولۇپ ئىشلهيدۇ 

  ، فېۋرال ، غۇلجا يىلى – 1992

  . سان – 6ئىلى تارىخ ماتىرىياللىرى ، : مهنبه 

  

  تۈگىدى 

 
 ھهۋەسكار تۈزگهن ھهرقانداق ئېلكىتاپنىڭ ئهسلى ماتىرىيالىنىڭ --- ئۇيغۇر ئوغلى : بايانات 

بۇ ئېلكىتاپلار پهقهت ئىشتىن سىرتقى !  ئاپتۇرلۇق ھۇقۇقى توردىكى ئهسلى ئاپتۇرغا مهنسۇپ 
ئارا پىكىر ئالماشتۇرۇش  ئۇچۇنلا ئىشلىتىشكه بۇلىدۇ ، -ڭ ئوقۇپ پايدىلىنىشى ، ئۆزقىزىققۇچىلارنى

ئهگهر باشقا ساھهلهردە . ئۇنىڭدىن سىرت سودا ئىشلىرى ياكى باشقا ساھهدە ئىشلىتىشكه بولمايدۇ 
            !!!ئاقىۋەتكه ئىشلهتكۈچى ئۆزى مهسئول قانۇنسىز ئىشلىتىپ بىرەر مهسىله كۆرۈلسه بارلىق   

           !!!! ھهۋەسكار بۇ جهھهتته ھېچقانداق مهسئولىيهتنى ئۆز ئۈستىگه ئالمايدۇ --- ئۇيغۇر ئوغلى 
 ھهۋەسكار     --- ئهگهر ئاپتۇرلۇق ھۇقۇقۇمغا دەخلى يهتتى دېگۈچىلهر بولسا بىۋاسته  ئۇيغۇر ئوغلى 

  !!!!!تىتىلىدۇ ئېلكىتاپلار توردا تهمىنلهشتىن توخ. بىلهن ئالاقىلاشسا بۇلىدۇ 
 ھهۋەسكار تۈزگهن ئېلىكىتاپلارغا نىسبهتهن ھهرقانداق --- ئۇنىڭدىن باشقا ئهگهر ئۇيغۇر ئوغلى 

      . ھهۋەسكار بىلهن بىۋاسته ئالاقىلاشسىڭىز بۇلىدۇ ---- تهكلىپلىرىڭىز بولسا ، ئۇيغۇر ئوغلى -پىكىر
                                                                                                  

كۈنى                  - 2ئاينىڭ - 2يىلى - 2008  
                                                                        

              جىنهن--- شهندۇڭ
 

 


